
Il CONVIVENZA

Lerodinamica da barschuns da dents

DA VIOLA PFEIFFER™

Dacurt hai jau mida cha-

sa. Ussa sun jau vid-
londer da drizzar en tut te-
nor mes gust e da remplaz-
zar las chaussas maltgiertas
cun chaussas bellas. Quai
funcziuna pulit bain. En-
stagl d’in barschun e d’ina
pala da plastic blaua hai jau
uss in barschun da lain ed
ina pala da metal. Mes de-
posit da palpiri vegl ¢ ina
bella chista da lain da fau e
perfin il barschun da lavar
giu pinc neon ¢ vegni rem-
plazza cun in da lain cun
zaidlas natiralas.

au pudess pia esser dal
Jtuttafatg ventiraivla, sch’i
na dess betg in object che
disturba mes senn d’estetica
en ina tala moda ch’i fa bu-
namain mal: mes barschun
da dents! I na dat nagut ch’e
usche inestetic sco in bar-
schun da dents. Propi. Tgi
che na crai betg quai duess
ina giada examinar in zic pli
minuziusamain ses bar-
schun da dents. Ed jau na
discur ussa betg da rests da
pasta da dents u tochets da
la davosa tschaina. Jau dis-
cur da la simpla maltgjerta-
dad da quest object.

na curta descripziun: Ils

blers barschuns da dents
en da plastic alv ed il moni
ha ina curiusa furma erodi-
namica. Il plastic alv vegn
traversa da lingias coluradas
che accentuescha questa fur-
ma erodinamica. Las lingjas
han savens colurs pulit pe-
netrantas sco blau cler, pinc
neon u in verd toxic. Sch'ins
cumpra in pachet da bar-
schuns da dents survegn ins
lura il pli savens in da min-
tga colur per ch’i na dettia
betg scumbigls.

er il solit han barschuns

da dents er in tschert
equipament che nagin na
chapescha u dovra — quel &
pia exact usche inutil sco in-
estetic. Amez han barschuns

da dents per ordinari in
stopper da gumma per il
polesch, per che lez na
ruschnia betg per sbagl en
bucca durant lavar ils dents.
Sco sche quai capitass. Jau
na sai gea betg cun tge for-
zas che autra glieud lava ils
dents, ma insaco pens jau
che questa precauziun ¢ in-
utila.

ra la testa dal barschun

da dents posseda in per
agiuntas inesteticas. Davos
il barschun hai il bler ina
surfatscha groppa. Dal pa-
chetadi sai jau che questa
surfatscha ¢ per schubregiar
la lieunga, ma jau n’hai anc
mai udi dad insatgi che do-
vra propi quai. Suenter
inemprova, che fiss buna-
main ida a fin cun ina sten-
schentada, poss jau era dir
che jau na vegn mai plia
duvrar questa funcziun sup-
plementara.

\[mavant al barschun
sez. Savens én las zaid-
las da differentas colurs, ten-
denzialmain da las mede-
mas colurs ch’én era sin il
moni. Las zaidlas én plina-
vant arranschadas en moda
fitg speziala. Rudels, undas,
lingjas. Savens en ellas era
da differents materials.
Mintgatant han ellas perfin
tochets da plastic extrem
disgustus che duessan pulir
ils dents durant ch’ins bar-
schuna. Era qua met jau en
dubi la funcziunalitad da

questas «guminas».

ertge sto pia in barschun
da dents esser usche

maltgiert? Pertge sto in bar-
schun da dents esser erodi-
namic? Cler, barschunar ils
dents sto schon ir spert, ma
sto il barschun da dents per-
quai vesair ora sco ina ra-
cheta cl'ins sajetta lura gist
sin il mars? E pertge sume-
glia in barschun da dents
cun sias furmas proporziu-
nadas ed ils supplements da
gumma plitost in dildo
ch’ina furtgetta da fondue?
Lezza chatsch’ins almain en
la medema rusna — e betg
d’emblidar, era las furtgettas
da fondue han differentas
colurs per ch’ins na scum-

biglia betg ellas.

au na sai betg pertge che

barschuns da dents ston
esser usche maltgierts u per-
tge chels én erodinamics,
pero fin che insatgi ma po
declerar quai, ponderesch
jau seriusamain da lavar ils
dents cun mes nov barschun
da lavar giu — quel da lain e
cun zaidlas natiralas. Quel
va almain bain a pra cun
mia nova stgaffa da bogn.

* Viola Pfeiffer studegia germanisti-
ca, istorgia e rumantsch a I'Universi-
tad da Turitg. Mintgatant lavura ella
per la «Siidostschweiz», mintgatant
per il cteletext» e mintgatant sco sco-
lasta, ma bunamain adina scriva ella.

Vocabhulari

barschun da dents — Zahnbiirste
maltgiert — hésslich

pala da plastic

— Plastikschaufel

chista — Kiste

lain da fau — Buchenholz

zaidla natirala — Naturborste

verd toxic — giftgriin

scumbigl— Verwechslung
polesch—Daumen

ruschnar —rutschen

precauziun — Vorsicht

agiunta — Zusatz

surfatscha groppa —raue Flache
pachetadi— Verpackung
stenschentada — Ersticken, Ersti-
ckung

moni — Stiel, Griff

pulirils dents — die Zéhne polieren
sajettar— schiessen

sumegliar — d@hneln, gleichen
furtgetta da fondue — Fonduegabel
ir a pra —zueinander passen

